
ФАЛСАФА ВА ҲАЁТ СОҲАСИДАГИ ҚАРАШЛАР

РИВОЖЛАНГАН ШАРҚ МАМЛАКАТЛАРИ ИЖТИМОИЙ ҲАЁТИДА 
ФУҚАРОЛИК ЖАМИЯТИ ИНСТУТЛАРИНИНГ ЎРНИ

Равшанова Гулҳаё Абдикахаровна
ТИҚХММИ доктаранти

Аннотация. Мазкур мақолада ривожланган Шарқ мамлакатларида фуқаролик жамияти 
институтларининг шаклланиши ва ривожлниш тарихи, уларнинг жамият тараққиётига 
таъсири тадқиқ этилган. Шу билан бирга фуқаролик жамияти институтлари фаолиятининг 
асосий тамойиллари ва йўналишлари ёритилган.

Калит сўзлар: фуқаролик жамияти, демократик институтлар, нодавлат нотижорат 
ташкилотлар, модернизация, ижтимоий сиёсат, бозор муносабатлари, ижтимоий шериклик, 
ўзини ўзи бошқариш.

XX асрнинг иккинчи ярмига келиб фуқаролик жамияти “янги жамият” қуришнинг 
намунаси сифатида дунёдаги барча мамлакатлар халқларида қизиқиш уйғота бошлади. Бу 
борада ривожланган Шарқ мамлакатлари хусусан, Япония, Хитой, Сингапур каби давлатлар 
фуқаролик жамияти қуриш тараққиётида ўзига хос тарихий тажрибага эга бўлиб, бу уларнинг 
бугунги ривожланиш даражасига эришишларида муҳим аҳамият касб этади. Японияда 
фуқаролик жамиятини аниқ белгиларини намоён этувчи қарашлар асосан XIX асрнинг 
охирларидан бошлаб илгари сурилган. Японияда фуқаролик жамияти институтларининг 
шаклланиши 1946 йилги Конституцияда белгилаб қўйилган тамойилларга таянади. Унда 
конституциявий парламент монархияси белгиланган бўлиб, Япония Конституциясининг 
1-моддасига мувофиқ, император давлат ҳамда миллатнинг бирдамлиги рамзи ҳисобланади 
[1]. Бироқ амалда император давлат сиёсати масалаларини мустақил ҳал қилишдан 
четлаштирилган. Японияда ривожлантирилаётган фуқаролик жамияти ― онгли ва 
масъулиятли фаолият юритиш [2] тамойилига асосланган. Шунингдек, ― давлат - иқтисод 
(бозор) - фуқаролик жамияти  модели устувор аҳамият касб этади. 

Японияда жойлардаги давлат ҳокимияти органлари ННТлар орасида ижтимоий аҳамиятга 
эга муаммоларни ҳал этишга қаратилган турли дастур ва лойиҳаларни эълон қилишни 
кўзда тутувчи танловларни ўтказиш ҳуқуқига эга. Ҳозирги даврда  Японияда фуқаролик 
жамияти институтлари асосан қуйидаги вазифаларни бажаради:

1. Ижтимоий сармояларни шакллантириш ва кўпайтириш;
2. Аҳолига нисбатан қўлланилаётган ижтимоий хизматларни кенгайтиришни қўллаб 

қувватлаш;
3. Жамиятдаги турли мақсадли фаолият билан шуғулланаётган муайян гуруҳларни қўллаб 

қувватлаш ва меҳнат уюшмалари фаолиятини кенгайтириш;
4. Японияда ҳудудий ассоциациялар фаолиятини кучайтириш ва уларни давлат томонидан 

қўллаб-қувватлашга эришиш;
5. Японияда мавжуд сиёсий тизим ва партиялар фаолиятини такомиллаштириш;
6. Давлат ва бозор муносабатларидан мустақил бўлган истеъмолчилар жамиятини 

ривожлантиришга эришиш;
7. Атроф-муҳитни мухофаза қилиш, ахоли саломатлигини яхшилаш ва мавжуд демографик 

муаммоларни оқилона ҳал этиш;
8. Глобал молиявий-иқтисодий инқироз ва экологик муаммоларни тадқиқ этувчи 

муассасалар фаолиятини такомиллаштириш ва ҳ.к.
Япониядан фарқли равишда Хитойда фуқаролик жамиятини ривожлантиришнинг 

ретроспектив хусусиятлари ва сиёсий ислоҳотлар тадрижи бу ҳудуда яшовчи инсонларни 

фуқаролик маданиятини шакллантиришда муҳим ўрин тутади. Бунда энг муҳим нарса шуки 
Хитойда фуқаролик жамияти тизимида «бозор» ва «ижтимоий» соҳани ўзаро алоқадорликда 
босқичма-босқич ривожланиши алоҳида аҳамият касб этади. Хитойнинг сиёсий жиҳатдан 
ривожланиши фуқароларда фуқаровий онг ва фуқаролик маданиятини тарбиялаш, сиёсий 
тизимни ислоҳ қилиш ва демократияни ривожлантириш билан характерланади. Хитой 
социологларининг фуқаролик жамияти тушунчасига муносабати ҳам ўзига хосдир. 
Чунки бу мамлакатда фуқаролик жамияти нодавлат ва давлатдан ташқари ташкилотлар 
сифатида жамоавий ўз-ўзини бошқариш асосни ташкил қилади [1]. Уларнинг фикрича, 
фуқаролик жамияти – аста-секин қудратли давлатнинг бозор ва ижтимоий муносабатлар 
соҳасидан четлаштирилиши, фуқаролик жамиятининг муҳим компонентларидан бири 
фуқаровий-ижтимоий ташкилотлар каби шакллариниши ва ривожланиши билан боғлиқдир. 
Хитойда мавжуд бўлган барча шаҳар ва микрорайонларни жамоат ташкилотлари саъйи 
ҳаракатлари билан ривожлантиришга алоҳида эътибор қаратилмоқда. Шунинг учун ҳам бу 
ташкилотларнинг демократик ўз-ўзини бошқариш асосларининг яратишдаги ўрни беқиёс 
ҳисобланади. ҳисобланади. Бу давлатда фуқаролик жамияти жамоавийлик тамойилига 
асосланган ҳолда ривожлантириб борилмоқда. 

Фуқаролик жамияти институтлари ижтимоий-сиёсий барқаорликни таъминлашга хизмат 
қилиши билан бир қаторда давлат ва жамият муносабатларини модернизация қилишда 
муҳим ўринни эгаллайди. 

Фойдаланилган адабиётлар рўйҳати:
1. https://lex.uz/dictionary?word=ЯПОНИЯ
2. Мавлонов Ж. Гражданское общество: от концепта к концепциям и парадигмам (со-

циально-философский анализ): монография / Ж.Мавлонов. – Ташкент: Истиқлол нури, 
2014. – 224 с.

3. Литвинов О.В. Китайский путь к демократии. - М.: Научная книга, 

ГЛОБАЛАШУВ ШАРОИТИДА ЖАМИЯТ МАЪНАВИЙ ҲАЁТИ.

Акилова Ўғилхон Мирзапаясовна
Тошкент ирригация ва қишлоқ хўжалиги 

машиналарини механизациялаш 
институти таянч доктаранти

Аннотация. Ушбу мақолада глобаллашувнинг миллий маънавиятга таъсири ҳамда 
глобаллашув шароитида жамият маънавий ҳаёти, тараққиёт қонуниятлари ўрганилган. 
Жамиятни модернизациялашда маънавиятнинг ўрни ва роли атрофлича тадқиқ этилган. 
Мавзу юзасидан тегишли таклиф ва тавсиялар бериб ўтилган.

Калит сўзлар: глобаллашув, маънавият, фуқаролик жамияти, модернизация, интеграция, 
миллат, “оммавий маданият”, мафкуравий иммунитет, ахборот хуружи, техноген маданият. 

Миллатлар ва халқлар тарихий ривожида маънавият алоҳида аҳамият касб этиб, 
уларнинг мавжудлиги, инсоний фазилатлари, ижтимоий макондаги ўрни ва масъулиятининг 
асоси бўлиб хизмат қилади. Шундай экан, бугунги кунда ижтимоий-сиёсий муносабатлар 
тизимида маънавий интеграция жараёни, миллий, минтақавий ва умумбашарий муаммолар 
ечимида муҳим омил бўлиб қолмоқда.

Мамлакатимиз Президенти Ш.Мирзиёев жамият тараққиётида маънавиятнинг ўрнини 
чуқур таҳлил қилиб, “Агар жамият ҳаётининг танаси иқтисодиёт бўлса, унинг жони ва 
руҳи маънавиятдир. Биз янги Ўзбекистонни барпо этишга қарор қилган эканмиз, иккита 
мустаҳкам устунга таянамиз. Биринчиси – бозор тамойилларига асосланган кучли 
иқтисодиёт. Иккинчиси – аждодларимизнинг бой мероси ва миллий қадриятларга асосланган 
кучли маънавият” (1), деб таъкидлаб ўтди. 

Барчамизга маълумки, жаҳон жамоатчилиги ёшлар билан боғлиқ барча глобал муаммолар 
(қашшоқлик, саводсизлик, техник қарамилик, ёт ғоялар таъсирига берилиш, ватанпарварлик 
туйғуларидан узоқлашиб бориши, бандлик ва ишсизлик, миграция ва бошқалар)нинг 
сабабларини ўрганиш ва олдини олишнинг энг мақбул йўли сифатида ёшлар маънавиятини 
юксалтириш, умуминсоний ва миллий маънавий қадриятларга мос равишда тарбиялаш 
долзарб аҳамият касб этишини эътироф этмоқда. Зеро, инсоният ҳозирги вақтга келиб 
мазкур муаммоларни, фақат маънавиятни ривожлантириш орқали ҳал этиш мумкинлигини 
англаб етмоқда. Кўпчилик тадқиқотчилар глобаллашув жараёнининг дастлабки пайтларида 
асл моҳиятини яхши тасаввур эта олмаганлари учун, глобаллашувга эркин савдо йўлидаги 
тўсиқларни олиб ташлайдиган ва барча миллий иқтисодиётни жамул жам қиладиган 
(интеграллайдиган) ижобий ҳодиса деб қараган эдилар. Бу ҳақида Энтони Гидденс шундай 
дейди - “Ҳозирги ўзгаришларнинг натижаси янги глобал савдо тармоқларнинг – мамлакатлар 
ва компанияларни бир-бири билан боғлаб турадиган иқтисодий алмашув шаклларининг 
вужудга келиши бўлди. Одатда бундай иттифоқлар ер юзидаги жуда катта минтақаларни 
бирлаштириб туради ва ҳар бир шундай блок билан иқтисодий мусобақага киришади. 1992 
йилда Европа жамияти доирасида савдо сотиқни либераллаштириш жаҳонда энг йирик 
савдо зонасининг пайдо бўлишига олиб келди. Ҳозир у 324 миллинога яқин кишини ўзига 
жалб этган. Кейинги йилларда у яна кенгайиб кетса керак”(2). 

Бироқ бугунги кунда бу глобаллашув фақат ривожланган мамлакатларга фойда келтириб, 
ривожланётган мамлакатларга, айниқса, жуда камбағал мамлакатларга инқироз олиб келувчи 
ҳодиса экани маълум бўлди. Бунга нисбатан рус файласуфи И.И.Беляев ўз муносабатини 
билдириб, - ...глобаллашув бошқа мамлакатлар ижтимиой – маънавий ҳаётига салбий таъсир 
қилиши мумкин” (3) – деб эътироф этади. ХХI асрнинг реал воқелиги, “цивилизацион 
интеграциялашув”, “оммавий маданият” кишилар, миллатлар, халқлар, давлатлар, умуман 
инсониятнинг маънавий ҳаёт ҳақидаги қарашлари, концепциялари, фикрлари ўртасидаги 
муносабатлар ғоят мураккаб, ҳатто, айрим ҳолларда, зиддиятлилигини намоён қилмоқда. 
Дарҳақиқат, бугунги кунда кечаётган цивилизацион тараққиётнинг ёшлар тарбиясига 
таъсирини ўрганишда мутахассис олимлар ва кенг жамотчиликни ташвишлантираётган 
масалалардан бири бу “оммавий маданият” бўлиб қолаётганлиги ҳеч кимга сир эмас. Ўз 
вақтида мазкур муаммоларни ҳал этиш бўйича ран-баранг илмий-назарий концепциялар 
ишлаб чиқилган бўлиб, уларнинг аксарияти ҳозир ҳам аҳамиятини йўқотмасдан, аксинча 

долзарблиги ортиб бормоқда. Шундай қилиб, биринчидан, ХХ асрнинг сўнгги йиллар ва 
ХХI асрнинг бошларида вужудга келган кўп қутблилик ва мафкуравий плюрализм, “глобал 
савдо тармоқлар”, “цивилизацион интеграциялашув”, “оммавий маданият” дунёнинг ўзаро 
диалектик алоқа ва зиддиятлар бирлиги асосида ҳаракат қиладиган улкан, ўзаро бир-бирига 
таъсир этиш кучига эга бўлган система сифатида фаолият кўрсатишини тақозо қилмоқда. 
Иккинчидан, бу жараённинг ривожланиш қонуният ва тамойиллари, баъзи мутахассисларнинг 
фикрига кўра, “бутун жаҳонда иқтисодий ва маданий маконнинг пайдо бўлишига ҳамда 
дунё миқёсидаги ягона инсоний муштаракликнинг вужудга келиши..., умумжаҳон ягона 
ахборот алмашув маконининг барпо этилиши кишилик цивилизациясининг янги шакли 
юзага келишига олиб боради” – деган тахминларни илгари суришга асос бўлмоқда. Аслида 
бунинг замирида космополитик ёндошув ва мақсадларнинг мавжудлиги, тарихий ўтмиши 
узоқ, миллий қадриятлари бой ва эртанги келажаги буюк бўлган мустақил давлатларнинг 
эртанги куни ва ёшлари истиқболига таҳдид солиши мумкинлигини эътибордан четда 
қолдирмаган ҳолда, доимий огоҳликни унитмасдан яшаш лозимлигини барчамиз англаб 
турибмиз. Ушбу зиддиятли нуқтаи назардан келиб чиқиб бугунги кунда жамиятимиз ёшлар 
маънавияти ва маданияти, онги ва тафаккури билан боғлиқ бўган масалаларни ҳар томонлама 
чўқур ўрганиш, илмий тадқиқотлар ўтказиб бугунги ташқи таъсилардан ҳимоя қила оладига 
изаляцион механизмни яратишимиз давр талабига айланиб бориш билан бир вақтда, давлат 
ва жамият маънавий ҳаёти ва тараққиётини белгилаб берувчи асосий омил бўлиб қолмоқда. 
Шундан келиб чиқиб, бугунги кунда ушбу соҳада амалга оширлаётган илмий тадқиқот 
ишларида қуйидагиларга эътибор қаратиш мақсадга мувофиқ деб ўйлаймиз:

- биринчидан, техноген маданият тобора кучайб бораётган ҳозирги даврда, ёшларни 
“техника қули”га айланиб қолмаслиги учун уларнинг бўш вақтларини тўғри ташкил қилиш, 
китобхонлик маданиятини шакллантириш лозим; 

- иккинчидан, таълимнинг барча босқичларида оила, таълим муассасаси ва жамоатчилик 
ҳамкорлигининг мустаҳкам механизмларини ишлаб чиқиш амалга тадбиқ этиш зарур;

- учинчидан, оммавий ахборот воситалари, хусусан телвединиенинг маънавий фаолиятини 
кучайтириш, маънавий-маърифий, ахлоқий йўналишдаги дастурлар сонини ошириш лозим;

Хулоса қилиб айтганда, бугунги кунда ёшларда маънавий-ахлоқий инқирозни келтириб 
чиқарувчи омилларни замон руҳидан келиб чиқиб илмий тадқиқ этишда юқоридаги 
таклифларга эътибор қаратиш, ушбу соҳадаги мавжуд камчиликларни бартараф этиб 
қолмасдан, мавжуд илмий тадқиқотлар двалат ва жамият, қолаверса умуминсоний 
манфаатларга йўналтирилган мақсадли илмий иш деб эътроф этилган бўларди.

